
Dukumeentiyada la soo dirayo ee la soo raacinayo 

codsiga cusub 
 
 Haddii ay tahay markii kuugu horreysay ee aad codsato kaalmada dhaqaale, waa 

inaad samaysaa codsi cusub. Halkan waxaa ku yaala sharaxaad ku saabsan 

dukumentiyada ay tahay inaad soo dirto oo aad soo raaciso codsigaaga cusub. 

Inaad soo dirto koontooyinka aad leedahay dhammaantood.  
 
Waa inaad soo dirtaa wixii koonto ee aad leedahay dhammaantood marka ugu 
horeysa ee aad codsanayso kaalmada dhaqaale ama haddii ay ka soo wareegtay 
in ka badan laba bilood tan iyo markii ugu dambeysay ee aad codsiga samaysay. 
Koontooyinka aad leedahay dhammaantood oo ay ku jiraan koontooyinka 
saamiga (lacag aad meel ku darsatay) haddii aad leedahay, waa inay muuqdaan.  
Koontooyinkaaga waxaad ka soo daabacan kartaa internetka bangigaaga ama 
waxaad u tagtaa bangigaaga oo aad ka soo qaadan kartaa.  
Xogta la rabo inay ka muuqato koontooyinkaaga dhammaantood  
 

• Lambarada koontooyinka  

• Lacagta ku jirta koonto kasta  

• Magacyada ay leeyihiin koontooyinka kala duwani  
 

Tusaalaha ahaan muuqaalka guud ee koontooyinka 

 

Koontooyinka oo aad soo daabacdo si loo arko lacagta ka 

baxay iyo lacagta ku hartay  

Waa inaad soo dirtaa koontooyinkaaga oo qoraal ah dhammaantood saddexdii 
bilood ee la soo dhaafay laga bilaabo maalinta aad codsiga samaynayso.  
Koontooyinka waxaad si toos ah uga soo daabacaa bartaa internetka 
bangigaaga  
Qoraalka koontooyinka waa inay ka muuqdaan bangiga magaciisa, lambarada 
koontooyinka, wakhtiga aad soo daabacday koontooyinka, dhacdooyinkii iyo 
lacagta ku harsan.  
 
 

 

Warqadda caddaynta dakhliga ee Hey’adda cashuuraha  
 
Haddii aad heshay warqadda caddaynta dakhliga canshuurta, waa inaad soo 
gudbisaa. Afarta bog dhammaantood waa inaad soo dirtaa.  
Waxaad ka soo daabacan kartaa warqadda  caddaynta dakhligaaga Hey'adda 
canshuuraha ama waxaad ka soo qaadan kartaa xafiiska Hey'adda canshuuraha.  
 
Qofkii oo aan caddayn karin inuu dakhli soo galay waa inuu keenaa 
macluumaadka dakhliga (macluumaad kaantarool ah)  
 
Haddii aanad caddayn karin, waa inaad soo gudbisaa macluumaadka dakhliga 
(macluumaad kaantarool ah) waxaad ka soo qaadaysaa Hey'adda cashuuraha 
sannadkii ugu dambeeyay dakhligii ku soo galay.  
Waxaad ka soo qaadan kartaa macluumaadka dakhliga (macluumaad kaantarool 
ah) xafiiska He’yadda cashuuraha, ama wac He’yadda cashuuraha si aad u 
dalbato in laguugu soo diro ciwaanka aad ku diiwaangashan tahay. 
 
 
Tusaale ahaan warqadda caddaynta dakhliga  

